
PERCHÉ STA CHI 
A L’É ZENA!

di Franco Bampi

Fæme ’ncominsâ co-ina novitæ: i “Martedì de A Com-
pagna” non se faian ciù a Paxo, ma in Sarzan inte l’Aola
“San Salvatore” da Scheua Politecnica de l’Universcitæ
de Zena. Comme aivo scrito inte l’urtimo Boletin, a-i
“Martedì” gh’é de longo in muggio de gente in pê e ghe
n’é tanta che, vedendo tutto pin, a no s’incalla manco
d’intrâ e a se ne va via. Pöi gh’é quelli che manco ciù ghe
preuvan: no vegnan e stòppe. Mi me son scuzòu ciù vòtte
de quest’inconveniente, ma a sala “Borlandi” da Sociêtæ
Ligure de Storia Patria a Paxo (dove pe tanti anni emmo
fæto i “Martedì”) a l’é quello ch’a l’é: l’unica poscibile
soluçion a l’é quella de cangiâ sala. L’é za da ’n pö che
çerco in gio p’atrovâ ’na sala ciù gròssa, ma a-o mascimo
s’atreuva sale pe çento personn-e e niatri, pe fortunn-a,
semmo de ciù. L’idea giusta me l’à dæta l’inzegnê Buti,
nòstro sòccio e colaboratô do Boletin: domandâ l’Aola
“San Salvatore” in Sarzan. A Compagna a l’à domandâ e
ne l’an dæta. Fasso quindi con piâxei o mæ dovei de rin-

Pierre de Loisy, acquaforte mm 240 x 145
da Liguria trionfante delle principali nazioni del mondo,

